
2011-mi kommunit aningaasartuutaat annertusisut 

 

Namminersorlutik Oqartussat 2011-mi aningaasartuutit appariartornissaat ilimagi-

gaat, kommunit missingersuutigaat suliniutitigut arlalitsigut annertusaanissaq. 2011-

mi kommunit 4.553 mio. koruunit ingerlatsinermut aningaasartuugissavaat. 2010-mi 

aningaasartuutinut naleqqiullugu tamanna 9 pct.-mik aningaasartuiffiunerussaaq.  

 

Pisortatigoortumik aqutsinermi kiffartuussinermilu missingersuutit takutippaat, 

kommunit pisassatigut amigartoorfiusumik missingersuuteqartut; 2011-mi ataatsi-

mut 27 mio. koruuninikt amigartuussapput, akerlianik Namminersorlutik Oqartussat 

sinneqartoorfiusumik missingersuuteqarput; 329 mio. koruuninik sinneqartuussallu-

tik. Nunat assigiinngitsut akornanni nuna tamakkerlugu naatsorssusiornermi ataqa-

tigiimmik aaqqissuussamik najoqqutassiat peqqutaallutik, kommunit missingersuu-

taannut Namminersorlutillu aningaasaqarnermut inatsisaannut pisassanik pissarsi-

neq DAU-p naatsorsuutaanut paarlaaneqassanngilaq. Tamanna saqqumiussami an-

nertunerusumik atuaruk.  

 
Kommunini nunattalu karsiani pisortat naatsorsuutaasa killiffiat (pisassanik pissarsi-
neq)  

 
 

Jannuaarip aallaqqaataanit 2011 atulersumit innarluutilinnik isumaginninneq kom-

muninut inissinneqarpoq. Akisussaaffimmik taamatut inissiinerup kingunerissavaa 

Kalaallit Nunaanni Namminersortut 303 mio. koruuninik tapiissusiisalernissaat. 

Kommunit innarluuteqartunut isumaginnermi aningaasartuutaat nappaateqarneq 

innarluuteqarnerlu inunnik isumaginninnerup ataanut inissillugit nalunaarneqartas-

sapput.   

 

Nappaateqarneq innarluuteqarnermullu immikkoortumut ilaapput peqqissartinnermi 

tapisiaqarneq, napparsimanikkut pisortanit angissusileriikkamik ikiuutisisarneq, 

nikerartumik sulinermi aningaasartuutinik ikiorneqarneq, taamatullu innarluutillit 

isumagineqarnerat. Kommunit nappaateqarnermut innarluuteqarnermullu 2010-mi 

aningaasartuutaat 181 mio. koruuniusut 2011-mi 422 mio. koruuninut annertusip-

put. Aningaasartuutit annertusinerat annerusumik peqquteqarpoq innarluuteqar-

tunut tunngasut Namminersorlutik Oqartussanit kommuninut nuunneqarnerat.  

”Pisortat 2011-mi ingerlatsinikkut kiffartuussinikkullu missingersersuutaat” 

saqqummersitaq Naatsorsueqqissaartarfimmut saaffiginninnikkut piniarneqarsin-

naavoq imaluunniit pdf-filitut pineqarsinnaalluni Naatsorsueqqissaartarfiup nittarta-

gaatigut www.stat.gl -imi.  

 

Siunissami kisitsisitigut paasissutissat nutaat Naatsorsueqqissaartarfiup saqqummer-

sittakamigut tamanut saqqummiinerani ilisimatinneqartalerusukkuit, emaili atorlugu 

nutaarsiassaasivipput ilaasortanngorfigiuk: Iserfigiuk www.stat.gl. Ammakkavit qu-

laani qineruk ”Kiffartuussinerit” malittuanillu ”Pisartakkanut tunngasut” tassani nas-

suiaanneqassaatit, kisitsisitigut paasissutissat nutaat tamanut saqqummiunneqarne-

rini e-mailikkut pissarsisinneqartalissaannut qanoq iliornissannik.  

 

Annertunerusumik paasisaqarusukkuit saafigisinnaavat naatsorsueqqissaarnermi 

siunnersortaaneq Lene Baunbæk e-mailkut leba@stat.gl.  

 

Inussiarnersumik inuulluaqqusillunga 

 

Lene Baunbæk 

Siunnersortaaneq

 

… pdf. filinngorlugu 

E-mailimut 

ilaasortanngorit 


